
Heyvanlar ümumi canlılar aleminin təkamülündə bitkilərin çarpaz tozlanmasında, onların toxumlarının yayılmasında, torpaq əmələgəlmə prosesində, onun üzvi maddələrlə zənginləşməsində mühüm rol oynayır.Heyvanlar ölmüş heyvan cəmdəklərini, bitki qalıqıarını yeməklə, həmçinin bir çox su heyvanları (biofilratorlar) suyu təmizləməklə təbiərdə sanitar fəaliyyəti göstərir.
Heyvanlar insanın həyatında da böyük rol oynayır.Hələ ibtidai insanlar hayvanların ətindən, dərisindən, sümüyündən ostifadə edirdilər.Zaman keşdikcə insanlar tədricən müxtəlif heyvanları əhliləşdirmiş və onların nəslindən maldarlıq, qoyunçuluq, quşçuluq, arıçiliq, ipəkçilik və s. təsərrüfatlar yaratmışlar.Bu təsərrüfatlar cəmiyyəti ərzaq və yüngül sənaye xammalı ilə təmin edir.
Heyvanlar həmçinin təbiətə gözəllik verən, onu zəngin, estetik zövq mənbəyinə çevirən canlı varlıqlardır.Təbiətdə onların qorunub saxlanılması, artırılması, artılırması və cəmiyyət üçün səmərəli istfadə edilməsi çox vacib məsələdir.
Bununla belə meşələrə, tarlalara, bağlara, ev heyvanlarına, hətta insan səhhətinə zərər verən heyvanlar da az deyildir.
Təbiət üçün və insana faydalı olan heyvanların sayını artırmaq, qorumaq və onlara düzgün qulluq etmək, həmçinin zərərli heyvanlara qarşı mübarizə aparmaq üçün biz heyvanların həyatını və onların təbiətdəki rolunu yaxşı bilməliyik.O da məlumdur ki, heyvanların insan həyatında rolu zaman keşdikcə dəyişmişdir.Məsələn, vəhşi heyvanların insan üçün qida mənbəyi kimi əhəmiyyəti xeyli azalmış, bunun əvəzində müxtəlif heyvandarlıq təsərrüfatları inkişaf etdirilmişdir. 
Müasir təbabətdə zooloji tədqiqatlarsız təsəvvür etmək olmaz, çünki bir çox xəstəliklərin törədiciləri (qoturluq gənəsi, malyariya paraziti, qaraciyər sorucusu, öküz soliteri, exinokokk və s.) heyvanlardır.Əlbəttə, bu xəstəliklərə qarşı mübarizə aparmaq üçün onların törədiciləri və keçiricilərinin növ tərkibi, morfoloji, bioloji və ekoloji xüsusiyyətləri dərindən tədqiq edilməlidir.Digər tərəfdən, insan üçün xeyirli heyvanların qorunub saxlanması və ümumiyyətlə, vəhşi heyvanlardarın qorunub saxlanması çox mühüm məsələdir.
Heyvanlar bitkilərlə bir çox oxşarlığa malikdir.Həm heyvanlar və həm də bitkilər hüceyrəli quruluşa malikdir, hər ikisində hüceyrələr toxumaları, toxumalar isə orqanları əmələ gətirir.Heyvanlar da, bitkilər də qidalanır, tənəffüs edir, çoxalır, böyüyür və inkişaf edir.Bununla bərabər, heyvanlarla bitkilər arsında mühüm fərqlər də vardır.Heyvanlar hazır üzvi maddələrlə qidalanır, əksər bitkilər isə üzvi maddələri qeyri-üzvi maddələrdən özləri hazırlayır.Bitkilərdən fərqli olaraq, əksər heyvanlarda sinir sistemi mövcuddur və heyvanlar aləminə, yoxsa bitkilər aləminə aid edilməsi çətinlik törədir.
Heyvanlar la bitkilər arasında olan böyük oxşarlıqlar təsadüfi olmayıb, onların bir əcdaddan inkişaf etiklərini göstərir.















I FƏSİL                                     
                                      XORDALILAR TIPI 
Xordalı heyvanlarda daxili skelet inkişaf etmişdir.Bunların bədəni ikitərəfli simmetriyalıdır, yəni orqanlar qarşı-qarşı yerləşmişdir.Cüt ətraflar əmələ gəlmişdir.Qan-damar sistemi qapalıdır, yəni qan yalnız damarlarla hərəkət edir.Sinir sistemi mürəkkəbdir.Hiss orqanları (qoxu, görmə, eşitmə, balıqlarda yan xətt, elektrik orqanları və s.) yaxşı inkişaf etmişdir.Belə yüksək inkişaf nəticəsində xordalılar müxtəlif şəraitdə yaşaya bilir. 
Xordalılar 500 milyon il bundan əvvəl əmələ gəlib.İlk əcdadın udlaq hissəsində yarıqlar olub, sinir borusu əmələ gəlibmiş və s. Bu heyvanların hamısını yarımxordalılara aid etmişlər.Bunlar dənizin şirinləşmiş hissələrində, çaylarda yaşamış və mərkəzi sinir sisteminin, hiss orqanlarının təsiri altınd formalaşmışdır.Xordalıların qədimliyinə və müxtəlifliyinə baxmayaraq onları birləşdirən ümumilik var:
1. Onların bədəninin əsasını bütöv və ya buğumlu bel sütunu təşkil edir.Buna ox xorda  deyilir.Xorda endoderma mənşəlidir və o, sonralar ox skeleti ilə əvəz edilir.Xordanın olması bütün xordalılar üçün xarakterik olsa da, bu orqan yalnız ibtidai xordalılarda bütün ömrü boyu qalır.Ali xordalılarda xordanı əhatə edən birləşdirici toxumadan onurğa sütunu əmələ gəldikdən sonra, ontogenezin embrional inkişafı zamanı ayrı-ayrı fəqərələr tərəfindən xorda sıxışdırılıb çıxarılır.Ona görə də biz xordanın entoderma, onurğa sütununun isə mezoderma mənşəyinə malik olmasını qeyd edirik.  
2. Bu sütunun üstündə , bədənin ön-arxa istiqamətində ektoderma mənşəli mərkəzi sinir sistemi-sinir borusu yerləşir.
Onurğalılarda sinir borusu çox aydın nəzərə çarpan 2 şöbəyə: baş və onurğa mərkəzi sinir sistemi-sinir borusu yerləşir.
3. Bel sütununun altı ilə həzm borusu uzanır.Bu borunun ön tərəfi ağızla, arxa tərəfi isə anus dəliyi ilə qurtarır.Həzm borusunun ön hissəsi udlaq adlanır.Udlağın yanlarında sıra ilə düzülmüş qəlsəmə yarıqları var.Bu səbəbdən udlaq həm qidalanmada, həm də tənəffüsdə iştirak edir.Suda yaşayan xordalılarda qəlsəmə yarıqları bütün ömrü boyu qaldığı halda, quruda yaşayan xordalıların yalnız rüşeymində təsadüf edilir.
4. Həzm borusunun udlaq hissəsinin altında qan-damar sisteminin mərkəzi olan  ürək yerləşir.
Göstərilən bu dörd əsas xarekterik xüsusiyyətlərindən başqa , xordalılarda elə əlamətlərə də təsadüf edilir ki, onlar başqa heyvan tiplərində də olur.Bu əlamətlərə aşağıdakıları aid etmək olar:
1.Bədəndə ikitərəfli simmetriyanın olması. Bu əlamətə bir sıra onurğasız heyvanlarda, məsələn, qurdların, buğumayaqlıların və molyuskalıların bəzi qruplarında təsadüf edilir.
2. Qastrula divarının deşilməsi yolu ilə ilk ağızın (qastroporun) əks istiqamətində ikinci ağız (qastropor) yerində anal dəliyi formalaşır.Bu əlamət xordalıları,yarımxordalıları, dəyirmiağızlıları, çiyinayaqlı molyuskaları və poqonoforları bir yerdə-ikincili ağızlılar-Deuterostomia qrupunda birləşdirir.
3İkincili bədən boşluğu (sölom) vardır.Bu xüsusiyyət xordalılardan başqa həlqəvin qurdlara və dərisitikanlılara da xasdır.
4.Başlıca orqanlar sisteminin metamer (seqmenylər üzrə) yerləşməsi.Bu xarakterik xüsusiyyət qurdların bir çox qrupunda və buğumayaqlılarda olduğu kimi yaxşı inkişaf etməmişdir.Belə ki, metamerlik ibtidai xordalılarda aydın göründüyü halda, ali xordalıların yalnız rüşeymlərində təsadüf edilir.
Xordalılar tipinin 43 minə yaxın növü məlumdur.Bu tipi 3 yarım tipə ayırırlar.1. Kəlləsizlər yarımtipi(Acrania), 2.Tunikalılar və ya Sürfəsixordalılar (Urochordata), 3. Onurğalılar və ya  Kəlləlilər (Craniata). [4; 2]

                                    


II FƏSİL
                          XORDALILARIN  SKELETİNİN  MÜQAYİSƏSİ
Müqayisəli embriologi təqdidatlar göstərir ki, skeletin təkamülündə aşağıdakı mərhələlər vardır: 1-ox skelet xordadan ibarətdir.bu cür quruluş amfioksunun və tunikalıların sürfələrində təsadüf  edilir.
2- xorda qalır və o, mərkəzi sinir sistemi ilə birlikdə ayrı-ayrı fəqəqrələrə bölünməmiş sıx birləşdirici toxumadan əmələ gəlmiş pərdə ilə örtülü olur.Bu cür quruluş dəyirmiağızlılarda ilk dəfə fəqərəlırin üst qövslərinin başlanğıcı qoyulur.
3- tam qəığırdaq skeletidir.Burada gövdədə qabırğalı onurğa və cüt ətraf skeleti, başda isə kəllə skeleti olur kİ, o da ox və visseral kəllədən ibarət olur.Bu cür kəlləyə qığırdaqlı balıqlarda və sonra gələn qrupların rüçeyminin inkişafının orta mərhələlərində təsadüf edilir.
4- dəri mənşəli örtük sümükləşməsindən əmələ gəlmiş xarici zireh şəklində sümük skeletin meydana gəlməsidir.
5- qığırdaq skeletin sümük skelete çevrilməsidir.
Xordalı heyvanlarda skelet orqanları mexaniki təsirlərdən qoruyur və bir hərəkət orqanı kimi mühüm vəzifə daşıyır.Skelet 3 əsas hissədən ibarətdir: 1) ox skelet; 2) ətrafların skeleti; 3) kəllənin skeleti.
Onurğalıların ox skelet təkamül prosesi zamanı bir sıra dəyişikliyə məruz qalmışdır.Belə ki, ilkin olaraq ox skelet xorda olmuş və sonralar o, tədricən fəqərələr tərəfindən sıxışdırılmışdır.
Onuğalılar yarımtipinin əksəriyyətində xorda inkişafın ilk dövrlərində qalır.Sonralar isə onu fəqəqrələrdən ibarət onurğa sütunu əvəz edir.Fəqərədə qarın və bel qövsləri vardır.  

                                                   


                                                  BAŞIXORDALILAR 
Nəştərçə nisbətən kiçik, yarımşəffaf heyvandır.Onun bədəni uzunsov, iki yan tərəflərdən basıq və hər iki ucdan sivridir.Nəştərçənin baş hissəsi bədəndən ayırd olunmur, cüt ətrafı yoxdur və bədən metameriyasi aydin görünür .2
Nəştərçədə ox skelerini bədənin öndən arxaya doğru ox istiqamətində uzanmış entoderma mənşəli xorda təşkil edir.Xorda birləşdirici toxumadan əmələ gəlmiş hüceyrəsiz quruluşlu qalın bir qişa ilə əhatə olunur.Bu qişa xordanın üstündə yerləşmiş sinir borusunu da əhatə edir.şəkil 191
Xorda bütün bədən boyu uzanır, elastiklidir.Xorda entoderma məbçəlidir.Xorda bir0birilə birləşmiş xüsusi hüceyrələrdən əmələ gəlmişdir. O, daxili skelet rolunu oynayır, yəni orqanlar üçün istinad vəzifəsini yerinə yetirir.Onun elastikliyi nəştərçənin hərəkərini, o cümlədən quma girməsini asanlaşdırır.Xordanın birləşdirici toxuma qatı əhatə edir.Xorda bəzi heyvanlarda bütün omrü boyu qalır, digərlərində yalnız sürfə mərhələsində olub sonradan onurğa sütunu ilə əvəz olunur.Onurğa sütunu fəqərələrdən ibarətdir.Fəqərələr xordanı əhatə edən birləşdirici toxuma pərdəsindən əmələ gəlmişdir.
Qəlsəmə aparatının skeleti daha mürəkkəb quruluşa malik olub, şaquli və üfüqi formada yerləşən, hüceyrəsiz lifli maddədən əmələ gəlmiş tor şəklindədir.2.5.6
[image: ]
                                   Şəkil (2.1 ) Nəştərçənin daxili quruluşu
                                 
                                          DƏYİRMİAĞIZLILAR
Minoqanın skeleti  xordadan və qığırdaqdan ibarətdir.O, ox skeletə, kəllə skeletinə və tək üzgəc skeletinə ayrılır.
Ox skeleti xordadandır.Xordanı birləşdirici toxuma qatı əhatə etmişdir.Bu qat gələcəkdə fəqərələrin başlanğıcını verəcəkdir.
Kəllə skeleti qığırdaqdan olub çox sadə quruluşdadır.Bu skelet natamam beyin qutusundan, ağız qıfı skeletindən və visseral skeletdən ibarətdir.Beyin qutusu beyni altdan və yanlardan əhatə edir, qutunun üstünü birləşdirici toxuma qatı örtür.
Ağız qıfı skeleti ağız qıfını üstdən və yanlardan, dili isə altdan saxlayan bir neçə qığırdaqdan ibarətdir.Bunların ən vaciblisi ağız boşluğu divarlarını və dili saxlayan qığırdaqlardır.
Visseral skelet 4 uzununa, 9 eninəyerləşən və kəsişmə yerlərində bir-biri ilə birləşən çərçivədən və gözaltı qövsdən əmələ gəlib.
Tək üzgəc skeleti uzun, nazik qığırdaq şüalardan ibarətdir.Bu şüalar üzgəc pərdəsini saxlayır.[5]

                                                      [image: ]
                                            şəkil (2.2 ) Minoqanın skeleti
                                         
                                        BALIQLAR
Skelet bədənin dayağıdır.O daxili orqanları xarici təsirlərdən qoruyur.Skeletin əsasını sümük toxuması təşkil edir.Bu toxuma nazik-uzun çıxıntısı olan hüceyrəıərin arasındaa xüsusi sümük maddəsi vardır.Tərkibində kalsium duzları olan bu maddə sümükləri elastiki edir, onlara möhkəmlik verir. Balıqlarda sümüklər öz  mənşəyinə görə iki yerə bölünür: 1) qığırdaq (xondral), 2)dəri və ya örtük sümükləri.Qığırdaq mənşəli sümüklər bilavasitə qığırdaq toxumasının sümük toxuması ilə əvəz edilməsi yolu ilə, örtük və ya dəri sümükləri isə dərinin xüsusi qatından əmələ gəlir.Mənşəcə müxtəlif olan bu iki qrup sümüklərin histoloji quruluşları bir-birilə oxşardır.
Xanı balığının skeleti üç şöbəyə bölünür: onurğanın, kəllənin və ətrafların (üzgəclər və onların hissələrinin) skeleti.
Onurğa sütunu amfisöl tipli fəqərələrdən ibarət olub, gövdə və quyruq fəqərələrinə bölünür.Fəqərələr arasında xorda qalığı yerləşir ki, bu qalıq fəqərə cisminin ortasından keçən dar kanal vasitəsilə bir-birinə birləşir.Fəqərələrin hamısı üst və alt qövslərə malikdir.Fəqərələrdən yalnız gövdə fəqərələrinin qövslərinə qabırğalar birləşir.
Kəllə skeleti əsas iki hissədən : ox kəllə və ya kəllə qutusu və visseral hissədən ibarətdir.Ox kəllədə aşağıdakı sümüklər qığırdaq mənşəlidir: kəllənin ənsə nahiyyəsinin dörd ənsə sümüyü, kəllə qutusunun yanlarını əmələ gətirən eşitmə sümükləri, ön tərəfdə gözlər arasında yerləşən pazvari sümüklər və tək qoxuarası sümük.
Ox kəllədə örtük sümükləri kəlləni üstdən, altdan və qismən yanlardan örtür.Onlara cüt təpə sümüyü, alın sümüyü, burun sümüyü, ox kəllənin əsasında yerləşən iri parasfenoid, onun önündə yerləşən tək xış sümüyü və gözətrafı sümük aid edilir.
Visseral skeletə gəldikdə isə, qığırdaqlı balıqlarda (it akulasında) olduğu kimi, bir sıra visseral qövslərdən ibarət olub, həzm borusunun ön hissəsini qurşaq kimi əhatə edir.Visseral qövslərə çənə, qəlsəmə və dilaltı qövslər daxildir.Xanı balığında qəlsəmə qapağı vardır ki, bu da mənşəcə dörd yastı örtük sümüklərindən əmələ gəlmişdir.Xanı balığında ilk üst çənə cüt damaq və kvadrat sümüklərindən əmələ gəlmişdir, onların arasında üç (xarici, daxil, arxa) qanadvari sümük yerləşir.Sümüklü balıqlarda ilk çənələr qidanı tetmaq rolunu itirdiyindən, bu funksiyanı cüt çənəarası və çənə sümüklərindən əmələ gəlmiş ikinci çənə yeinə yetirir.
Qığırdaq mənşəli sümüklərdən əmələ gəlmiş qəlsəmələr və dilaltı qövslər öz aralarında birləşmişdir.Dilaltı qövsün üst hissəsi sümükləşmiş hiomandibularidən ibarətdir.Ona bir tərəfdən simplektikum, digər ucuna isə dilaltı qövsün aşağı hissəsi olan hioid birləşərək , öz üzərinə sanki dayaq funksiyasını götürmüş olur.Bu baxımdan, üst çənə kəllə qutusuna yalnız uclar vasitəsilə eşitmə nahiyəsində, hiomandibulare sümüyü (simplektium və kvadrat sümüyünün iştirakı ilə) ilə birləşir.
Ətrafların skeleti  tək və cüt üzgəclərin skeletindən ibarətdir.Tək üzgəclərin həm daxili, həm də xarici skeleti şüa formasında olan skeletendən təşkil olunmuşdur. Cüt üzgəclər isə qurşaq və şüa formalı üzgəc skeletindən ibarətdir.Çanaq qurşağı dəyişilmiş və cüt lövhəşəkilli sümükdən ibarətdir.Bu bir-birilə birləşmiş lövhəşəkilli sümüyə sümük üzgəc şüalar birləşir.Qurşaq skeleti özü də ikidir: döş üzgəclərinin qurşağı və qarın üzgəclərinin qurşağı.Döş üzgəclərinin qurşağı (buna çiyin qurşağıda deyilir) kürək və qarğa sümüyündən və bir neçə xirda sümüklərdən ibarətdir.Üzgəclərin sərbəst hissəsinin skeletini uzunsov sümüklər (radialilər) və üzgəc şüaları təşkil edir.Qarın üzgəclərinin qurşağı (buna çanaq qurşağı da deyilir) bir cüt sümükdən ibarətdir,uzunsov sümükləri yoxdur, yalnız üzgəc şüaları var.[4;2;5]
.   

                                   Şəkil (2.3 ) Xanı balığının skeleti                             
                               SUDA-QURUDA YAŞAYANLAR
Xarici quruluşu: Bədəni baş, gövdə və ətraflardan ibarətdir.
Başda 1 cüt göz, qoxu və tənəffüsə xidmət edən 1 cüt burun dəliyi, təbil pərdəsi yerləşir.1cüt (üst və alt) göz qapaqları gözü qoruyur.Erkək göl qurbağasında di.idən fərqli olaraq qurultu səsləri gücləndirən rezanator var.
Ön ətrafı 4, arxa isə 5 barmaqlıdır.Arxa barmaqları arasında üzmə pərdəsi var.Suda-quruda yaşayanların skeletinin hissələri sümüklü balıqlarınkına uyğun gəlsə də , quru həyat tərzi və beş barmaqlı ətrafların inkişafı ilə onlardan xeyli fərqlənir. Su onurğalılarının hərəkət orqanlarına nisbətən suda-quruda yaşayanların ətraflarına daha çox ağırlıq düşdüyünə görə qurşaqlar yaxşı imkişaf edərək ətraflara möhkəm dayaq əmələ gətirirlər. [1 ;3]
Suda-quruda yaşayanların skeleti üç hissəyə bölünür: kəllə qutusu, onurğa və ətrafların skeleti.[ 2]
Kəllə qutusu. Suda-quruda yaşayanların kəlləsi balıqların kəlləsinə nisbətən sümüklərin az, qığırdağların isə çox olması ilə xarektirizə olunur.Lakin, nəsli kəsilmiş qədim sürünənlərin də kəlləsində sümüklərin miqdarı çox olmuşdur.
Kəllə qutusu onurğalılar üçün xarakter olan iki hissədən- ox və visseral kəllədən ibarətir.[1;2]
 Ox kəllə və ya kəllə qutusu əsasən qığırdaqdan və qismən sümüklərdən təşkil olunmuşdur.Ox kəllənin peysər nahiyəsində böyük peysər dəliyini əhatə edən iki yan peysər sümükləri yerləşir.Peysər sümüklərinin hər birində bir oynaq çıxıntısı vardır ki, bunların vasitəsilə kəllə birinci boyun fəqərəsilə hərəki birləşir.Kəllənin peysər hissəsində iki peysər çıxıntısının olması isə amfibilər (həmdə məməlilər üçün) üçün səciyyəvidir.Eşitmə nahiyyəsində yalnız ön cüt eşitmə sümükləri inkişaf edir. Ox kəllənin görmə nahiyyəsi quyruqlularda cüt göz pazvari ,quyruqsuzlarda isə  bir-birilə halqa şəklində birləşmiş qoxu pazvari sümükləri ilə əhatə olunmuşdur.Kəllə qutusunun qoxu nahiyyəsi və digər hissələri qığırdaq olaraq qalır.Ox kəlləni üstdən cüt burun, alın və təpə sümükləri örtür.Quyruqsuzlarda alın və təpə sümükləri bir-birilə birləşmiş olur.Eşitmə nahiyyəsində cüt örtük və ya pulcuq sümükləri əmələ gəlir və kəlləni yanlardan örtür.Kəllənin əsasını arxa tərəfdən iri xaç şəkilli parasfenoid,öndən cüt nazik damaq və xış sümükləri təşkil edir.Xış sümüyü üzərində, quyruqlularda həm də damaq sümükləri üzərində xırda dişlər yerləşir.[1;2]
Suda-quruda yaşayanların visseral kəlləsi hər şeydən əvvəl damaq-kvadrat (ilk üst çənə)  və mekkel qığırdaqlarının (ilk alt çənə) bütün ömrü boyu qalması və kəllənin autostil olması ilə səciyyələnir.Kəllənin visseral hissəsində damaq-kvadrat qığırdağı qurbağanın bütün ömrü boyu qalır və özünün ön və arxa ucu ilə kəllə qutusuna birləşir.Bu cür kəllə tipi autostil kəllə adlanır.Damaq-kvadrat qığırdağının önündə yerləşən gözqabağı çıxıntının alt hissəsinə bir cüt çöpşəkilli damaq sümüyü birləşir.Damaq-kvadrat qığırdağı üzərində xırda dişlərlə təchiz olunmuş cüt çənəarası və üst çənə sümükləri vardır.Bunlar çənə vəzivəsini yerinə yetirir.Damaq-kvadrat qığırdağının üzərini arxa tərəfdə üstdən kvadrat almacıq (bu örtük sümüyüdür) və yuxarıda adını çəkdiyimiz pulcuq sümükləri örtür.Bu sümük ön ucu ilə üst çənə sümüyünə ,arxa ucu ilə damaq-kvadrat qığırdağına birləşərək ağızın kənarlarında aşağı gicgah qövsü adlanan sümük körpücüyünü əmələ gətirir. Altdan isə qanadvari sümüklə örtülmüşdür.[1; 2;4]
Alt çənə əsasən mekkel qığırdağından əmələ gələrək, xaricdən diş(dentale) və künc (angulare) sümükləri ilə örtülmüşdür.Bunlardan geridə mekkel qığırdağının üzərini müasir amfibilərdə olan diş sümükləri, (bunlarda örtük sümükləridir) mekkel qığırdağının geri hissəsini isə yenə örtük sümüklərindən olan uzun künc sümüyü örtür.Mekkel qığırdağları oynaq çıxıntıları vasitəsilə arxa hissədə damaq-kvadrat qığırdağına birləşərək, çənə oynağını əmələ gətirir.1 2
Suda-quruda yaşayanların kəlləsi autostildir.Bu, quru yaşayış mühitinə gəlməklə əlaqədar olaraq qəlsəmə tənəffüsünün ciyər tənəffüsü ilə əvəz olunması və tənəffüs mexanizminin dəyişməsiylə əlaqədardır.Bununla bağlı olaraq qəlsəmə qapağı tamamilə reduksiya olur, dilaltı qövs  çənə qövsünü ox kəlləyə birləşdirmək və qəlsəmə qapağına dayaq durmaq vəzifələrini itirir.Dilaltı qövsün üst elementi (hyomandibulare) kiçilərək eşitmə-üzəngi, (stapes) sümüyünə çevrilir.Onun bir ucu təbil pərdəsinə söykənir, digər ucu isə daxili qulağa keçir.  Üzənki sümüyü təbil pərdəsinə düşən səs dalğalarına daxili qulaq boşluğuna oturur.Dilaltı qövsün alt elementi hioid dilaltı aparata çevrilir.1
Ümumiyyətlə,amfibilərin kəlləsi ilə balıqların kəlləsi bir-biri ilə müqasiyə edildikdə burada bir sıra xüsusiyyətlər aşkar edilir.Belə ki, ancaq suda-quruda yaşayanlar üçün xarakterik xüsusiyyətlərə aşağıdakıları göstərmək olar: damaq-kvadrat qığırdağın kəllə qutusuna keçməsi, hiamandibularenin qəlsəmə qapaqlarının  dayağı vəzifəsindən azad olub, qulaq sümüyünə-üzəngiyə çevrilməsi. qəlsəmə qövslərinin qismən atrofiya eyməsi və dilaltı skeletə çevrilməsi, iki ənsə çıxıntısının olması və ilk kəllənin (chondrocranium) çox hissəsinin qığırdaq olaraq qalmasıdır.1.2
Onurğa. Onurğa sütunu çanaq ətrafından implusları qəbul etməklə hərəkəti qəbul etməkdən əlavə, həm də gövdənin yumşaq hissələri üçün istinad vəzifəsi və skeleti qalan hissələrinin dayağı kimi əhəmiyyətə malikdir.Balıqlardan ferqli olaraq suda-quruda yaşayanların onurğası dörd hissəyə ayrılır: boyun, gövdə, oma və quyruq. (şəkil 1).9 fəqərədən ibarət olan ox skeleti: 1boyun, 7gövdə, 1oma və quyruq şöbələrinə bölünür.

                             Şəkil (2.4) Qurbağanın skeleti
1.Boyun şöbəsi (pars thoracalis) bütün amfibilərdə olduğu kimi yalnız bir fəqərədən ibarətdir.Boyun fəqərəsi gövdə fəqərələrindən fərqli olaraq ön tərəfdə iki oynaq çuxuruna malikdir, başqa fəqərələrdən fərqli olaraq onun yan çıxıntıları yoxdur.Bu birləşmə başın aşağıya əyilə bilməsini təmin edir.Quyruq hissəsi nisbətən uzun bir sümük olub, urostil (urostyl) adlanır.
2.Gövdə fəqərələrinin(pars sacralis)  sayı quyruqsuzlarda adətən , 7 olur, quyruqlularda 13-62-yə, ayaqsızlarda isə 200-300-ə çatır. Fəqərələri ön tərəfdən basıq, arxa tərəfdən isə qabarıq olduğundan prosel tipli fəqərə adlanır.Onun en tərəfində iki oynaq çuxuru var ki, bunların vasitərilə o kəlləyə birləşir.Hər bir fəqərənin cismi (corpus vertebrae) vardır.Üst qövslər haram ilik kanalını (conalis vertebralis) əmələ gətirməklə bel çıxıntısı ilə qurtarır.Fəqərələrin yanlarından xeyli uzun yan çıxıntılar (processus transversus) uzanır.Axırıncı gövdə fəqərəsi quruluşuna görə başqalarından fərqlənir, bu fəqərə iki tərəfdəndə çökək, yəni amfisoldur.Üst qövslərin əmələ gətirdiyi kanalda haram ilik yerləşir.Quyruqlu amfibilərdə fəqəqrələrin yan çıxıntılarına qısa qabırğalar birləşir, quyruqsuzlarda isə qabırğalar yoxdur.
3.Oma hissədə də bir fəqərə olur, onun yan çıxıntıları daha inkişaf edir və çanağın qalça sümüklərilə birləşir.Quruluşuna görə gövdə fəqərələrinə oxşayır.
4.Quyruq şöbəsi (pars caudalis).Quyruqsuzların quyruq fəqərələrinin hamısı (təxminən 12-i fəqərə) bir-birilə birləşərək, urostil adlanan uzun sümük əmələ gətirirlər.Quyruqlularda quyruq fəqərələrinin sayı 22-36-ya qədər olur.Daha primitiv olan ayaqsızların, bəzi quyruqlular və quyruqsuzların fəqərə cisimləri balıqlarda olduğu kimi amfisoldur.Əsl quyruqlularda (salamandıralar) və bəzi quyruqsuzlarda (girdə dillilər, pipalar) fəqərələr opistosel, qalan quyruqsuzların hamısında isə proseldur.Fəqərə cisimlərinin üzərində yaxşı inkişaf etmiş üst qövslər olur.Bu qövslər onurğa kanalını əmələ gətirir.Hər bir fəqərənin üst qövsünün əsasından oynaq çıxıntısı ilə birləşir.Bunun sayəsində fəqərələr bir-birilə möhkəm birləşir, onurğa sütunu isə elastik olur.Quyruqluların gövdə fəqərələrində yan çıxıntılar var, onlara çox qısa qabırğalar birləşir.Quyruqlularda quyruq fəqərələrinin alt çıxıntıları birləşərək balıqlarda olduğu kimi hemal qövs əmələ gətirir. 
Bel çıxıntılarının əhatəsində onurğa beyni yerləşir.Əsl qabırğalar yoxdur.[1;2;3]
Ətraf skelet. Suda quruda yaşayanların ətrafları balıqların cüt ətraflarından həm morfologi quruluçuna, həm də vəzifəsinə görə əsaslı surətdə fərqlənir.Ətraf skeler ön və arxa ətraf skeletindən ibarət olub, ayrı-ayrılıqda qurşaq və sərbəst ətraf skeletinə bölünür.
Ön ətrafın çiyin qurşağına 3 element -kürək sümüyü (scapula), korakoid (coracoideum)  və prokorakoid (procoracoideum) daxildir.Bu 3 sümük bazu sümüyünün oynaq yerində bir-birilə birləşir.
Qığırdaq formada olan prokorakoidin üzərində körpücük (clvicula) sümüyü yerləşir.Kürək sümüyünün distal ucuna enli kürəküstü qığırdaq yapışır.Çiyin qurşağının qarın tərəfini korakoidüstü qığırdaq, onun önündə isə döşqabağı sümüyü (episternum) yerləşir.Döşqabağı sümüyün arxasında qığırdaq qurtaran döş sümüyü  (sternum) yerləşir.Fəqərələrdə qabırğalar olmadığı üçün döş sümüyü onurğa ilə birləşmir.Döş qəfəsinin olmamasına görə, ön ətrafın qurşaq hissəsi döş elementləri ilə birlikdə əzələlər içərisində uzanan qövs əmələ gətirir.Çiyin qurşağı ilə onurğa arasında sümük birləşmə olmadığına görə bu qurşaq gövdəyə yalnız əzələlər vasitəsilə birləşir.Döş və döşqabağı sümüklər çiyin qurşağı ilə birləşərək sümük və qığırdaqdan ibarət qövs əmələ gətirir.Bu qövs bütövlükdə gövdənin ön hissəsini əhatə edir.şəkil9.1
Aşağı ətraf qurşağında 1növ (2çanaq) sümükdən təşkil olunmuşdur.Çanaq qurşağı qalça, qasıq və oturaq sümüklərindən ibarətdir.Qalça (ilium) sümükləri qismən uzun sümüklər olub proksimal ucları ilə oma fəqərəsinin köndələn çıxıntısına, distal ucları isə bir-birilə birləşib, sirkə kasasının (acetabulum) əmələ gəlməsində iştirak edirlər.
Bud sümüyünün oynaq başının daxil olduğu sirkə kasasının əmələ gəlməsində qalça (ilium), oturaq (ischium) və qasıq (pubis) sümükləri iştirak edir.
Sərbəst ətraf skeleti qurbağada tipik beşbarmaqlı ətraf skeleti quruluşundadır.
Həm ön həm də arxa ətraf skeleti eyni sxemdə olub, onurğalıların ətraf skeletinə müəyyən qədər oxşasa da, bir sıra xüsusiyyətləri ilə onlardan fərqlənir.Belə ki, qurbağanın ön ətrafında mil və dirsək sümükləri öz aralarında birləşərək bir sümük əmələ gətirmişdir.Biləyin distal sırasında olan 3 sümük həm öz aralarında, həm də biləyin orta cərgəsindəki sümüklərlə birləşərək bir sümük yaratmışdır.Birinci barmaq tam inkişaf etməmiş və ancaq əl darağı sümüyü şəklində qalmışdır.
Arxa ətraflarda isə baldırda qamış və incik sümükləri bir-birilə birləşərək bir sümük əmələ gətirmişdir.Ayaq daraqarxasının proksimal cərgəsi qismən uzunsov olan iki sümükdən ibarətdir.Ayaq daraqarxasının distal və orta hissələri birləşmiş və 1-ci barmağın qabağında əlavə barmağın rudimenti qalmışdır.[1; 2; 3; 4; 5; 6]
                         

                                              SÜRÜNƏNLƏR
Onurğa prosöl tipli fəqərələrdən təşkil olunaraq dörd hissəyə bölünür.Boyun, bel-döş, oma və quyruq.Fəqərələrin cismi ön (kranial) tərəfdən basıq, arxa (kaudal) tərəfdən qabarıq olub, üst (dorzal) tərəfdən bel çıxıntsını əmələ gətirən qövslər çıxır.
Boyun hissə 8 fəqərədən ibarətdir.Öndə yerləşmiş iki fəqərə spesifik quruluşdadır.Bunlardan birinci atlas və ya atlant adlanaraq bütün amniotlar üçün xarakterik olan üzük formasındadır.Atlasın ön tərəfində yerləşmiş oynaq səthin köməyilə fəqərə kəlləyə hərəki birləşir.Atlas dəliyi arakəsmə ilə alt və üst hissələrə bölünür.Üst dəlik baş beyni onurğa beynilə birləşdirir, alt dəliyə ikinci boyun fəqərəsi epistrofeyin dişşəkilli çıxıntısı (processus odontoiedues) girir.Birinci boyun fəqərəsi atlas bu dişəbənzər çıxıntı birinci fəqərənin (atlasın) ayrılmış cismidir.Deməli, atlas öz xüsusi cismi üzərində fırlamır.Üç axırıncı boyun fəqərəsinin hər birində yaxşı inkişaf etmiş və fəqərə cisminə hərəki birləşmiş bir cüt boyun qabırğaları vardır.Beləliklə, boyun hissədə fəqərələrin sayının çox olması və birinci boyun fəqərəsinin ikinciyə, onun isə kəlləyə hərəki surətdə birləşməsi sürünənləri amfibilərdən fərqləndirən əsas xüsusiyyətlərdən biridir.
Bel-döş hissədə 22 fəqərənin hamısında qabırğanın yuxarı hissəsi sümük, aşağı hissəsi isə qığırdaqdan təşkil olunur.

                              Şəkil (2.5) Kərtənkələnin skeleti
Bel-döş fəqərələrin birinci beş cütü uzun olub, döş sümüyü ilə birləşərək döş qəfəsini (thorax) əmələ gətirir.Ama bu ibtidai formada olan döş qəfəsidir.Döş sümüyü (sternum) qığırdaqdan təşkil olunaraq romb formalı  lövhə əmələ gətirir.Bütün amniotalarda döş sümüyünün embrioloji inkişafı göstərir ki, bu sümük qabırğaların distal uclarının bir-birilə birləşməsi nəticəsində əmələ gəlmişdir.
Oma fəqərələri ikidir. Bu fəqərələrin enli, köndələn çıxıntıları vardır ki, onlar çanaqla hərəki birləşir.
Quyruq fəqərələrinin sayı onlarcadır.Öndə yerləşmiş fəqərələr qismən oma fəqərələrinə oxşayaraq cisimləri uzun, köndələn çıxıntıları nazik və brl çıxıntıları isə uzun olur.Arxaya doğru getdikcə quyruq fəqərələrinin cismi kiçilir, çıxıntılarını itirir və kiçik sapşəkilli sümüklərə çevrilir.
Kəllə. Kəllənin əsas xarakterik xüsusiyyəti və onun amfibilərin kəlləsindən fərqi ondan ibarətdir ki, ilk qığırdaq kəllə qoxu və eşitmə nahiyəsində qalmış, qığırdağı qismən sümükləşmişdir.Kəllənin üst hissəsinin yan tərəflərinin və dibinin formalaşmasında iştirak edən dəri sümüklərin inkişafı baş verir.Bu baxımdan sürünənlərin hamısında olduğu kimi, kərtənkələnin kəlləsi sümüklü balıqların kəlləsinə oxşayır.
Sürünənlərin kəlləsi çənələrin çox uzun olması ilə xarakterizə olunur.Çənələrin uzanması şikarı aktiv sürətdə izləməyi, onu tutmağı asanlaşdırır.Belə çənələr iri şikardan hissələr qoparmaq üçün də əlverişlidir.Bununla əlaqədar reptililərin çənələri güclü çeynəmə əzələləri ilə təmin olunmuşdur.Sürünənələrin kəlləsinin müxtəlifliyi çənələrin uzanması ilə yanaşı hiss orqanlarının mürəbləşməsilə də əlaqədardır.
İlk kəllə (xondrokranium) sümüklü balıqlarda olduğu kimi, dörd ənsə sümüyündən ibarətdir.Bu dörd sümük ənsə dəliyini əhatə edir.Ənsə dəliyin altında bir ənsə çıxıntısı yerləşir ki, onun əmələ gəlməsində əsas və iki yan ənsə sümükləri iştirak edir.Bir ənsə çıxıntısının olması bütün sürünənələr üçün ən səciyyəvi xüsusiyyət hesab olunur.
Bütün amniotlarda kəllə qutusunun dibini və bütün kəllənin əsasını əmələ gətirən enli əsas pazvari sümük (basisphenoideum) əsas ənsə sümüyünə ön tərəfdən birləşir.Əsas pazvari sümüyün önündə nisbətən az inkişaf etmiş parasfenoid yerləşir.
Eşitmə nahiyəsində üç eşitmə sümüyü inkişaf edir.Bu üç sümükdən ön eşitmə sümüyü kərtənkələdə bütün həyatı boyu sərbəst qaldığı halda, arxa eşitmə sümüyü yan ənsə sümüyünə və üst eşitmə sümüyü isə üst ənsə sümüyünə birləşmiş olur.
Qoxu kapsulu bütün sürünənlərdə olduğu kimi, həmişə qığırdaq vəziyyətdə qalır.Kəllə qutusu dibinin örtük sümüklərindən cüt xış sümüyü inkişaf edir.Kəllə qutusunun üstünü onurğalılar üçün tipik olan cüt təpə, alın və burun sümükləri əmələ gətirir.Təpə sümüklərinin birləşdiyi yerdə təpə orqanı üçün dəlik yerləşir.Kəllənin yanlarını cüt çənəarasız, üst çənə, alınqabağı, göz yaşı, göz üstü, göz yuvası örtük sümükləri əmələ gətirir.
Kərtənkələdə dama-kvadrat qığırdağı elementlərindən kəllə qutusu ilə hərəki birləşən yalnız kvadrat sümüyü inkişaf edir.Bu sümük kəllə qutusunu alt çənə sümüyü ilə hərəki birləşdirir.
Damaq -kvadrat qığırdağının ön hissəsi kəllənin əsasını əmələ gətirən örtük sümüklərilə əvəz olunmuşdur: damaq, qanadvari, sütunşəkilli və köndələn sümüklər.Sütunşəkilli sümüklər qanadvari sümükləri təpə sümüklərilə birləşdirir.Köndələn sümüklər isə qanadvari sümükləri üst çənə sümüklərinin dal ucları ilə birləşdirir.
Alt çənənin əsasını Mekkel qığırdağının homoloqu olan oynaq sümüyü əmələ gtirir.Oynaq sümüyün önündə böyük diş sümüyü, dal hissəsinin alt kənarında künc sümüyü, üst kənarında küncüstü sümük və qabağında tac sümüyü yerləşir.
Dilaltı qövsünün yuxarı elementi (hiomandibulare) amfibilərdə olduğu kimi, üzəngiyə çevrilərək eşitmə orqanı tərkibinə daxil olmuşdur.Visseral skeletin digər elementləri isə dilaltı aparatı əmələ gətirir.
Ətrafların skeleti. Həm ön, həm də arxa ətraf skeleti qurşaq və sərbəst ətraf skeletindən ibarətdir.

                    Şəkil (2.6) Tısbağanın skeleti
Çiyin qurşağı. Əsas hissəsini korakoid təşkil edir və üzərində oynaq çuxuru vardır. Korakoidə üstdən kürək sümüyü, ona isə üst tərəfdən qığırdaq kürəüstlüyü birləşir.Korakoid alt tərəfdən döş sümüyünə, ondan prokorakoidə birləşir.Döş, prokorakoid və körpücüy sümüklərinin qarın tərəfinə sürünənlər üçün xarakter olan xaçşəkilli döşüstü sümük birləşir.Ondan öndə yerləşən əyri körpücük sümükləri proksimal ucları ilə kürək sümüyü və kürəküstlüyünün birləşdiyi yerə istinad edir, distal ucları ilə bir-birilə birləşir.
Çanaq qurşağı. İki adsız sümükdən (os innominata) ibarət olan çanaq qurşağı arxa tərəfdən omaya, qarın tərəfdən isə qığırdaq vasitəsilə bir-birilə birləşir.Bu sümüklərin inkişafı göstərir ki, bunların hər biri üç tipik elementdən- qalça, qasıq və oturaq sümüklərindən ibarət olub, bud sümüyünün baş hissəsinin yerləşməsi üçün sirkə kasasının əmələ gəlməsində iştirak edir.Oturaq və basıq sümükləri amfibilərdə olduğundan çox aralı yerləşir.
Sərbəst ətraf skeleti tamamilə tipik beşbarmaqlı ətraf quruluşundadır. Daban oynağı baldır ilə pəncə arasında olmayıb, ayaqdaraqarxası sümüklərin iki sırası arasında yerləşərək intertarzol oynaq əmələ gətirir. [6; 2; 4]

                                                            QUŞLAR
Quşların skeleti digər ali onurğalılardakı ümumi quruluş planına uyğundur.Belə ki, skelet gövdə, kəllə və ətrafların skeletindən təşkil olunmuşdur.
Göyərçinin və başqa quşların skeletində əsas sümüklərin içərisi boşdur.Sümüyün beləcə süngər quruluşlu olması onu möhkəm və yüngül edir.Quşlarda skeletin yüngülləşməsi süüklərin uzun olmasına imkan yaratmışdır.Onların ayaqları, qanadları və başqa sümükləri xeyli uzanmış, lakin skeletin nisbi kütləsi çoxalmamışdır.
Onurğa boyun, döş, belŞ oma və quyruq şöbələrinə bölünür.Fəqərələrdə oynaq səthlərinin xüsusi formada olması boyun hissəsinin çoxhərəkətli olmasına səbəb olmuşdur.Quşlarda fəqərə yəhər formasını xatırladaraq, sagital kəsikdə opistosöl, frontal kəsikdə isə prosöl olduğundan fəqərənin tipi heterosöl adlanır.Boyun fəqərələrinin sayı göyərçində 14-dür (digər quşlarda 9-25).Birinci boyun fəqərəsi atlas və ya atlant sümük üzük formasındadır.İkinci boyun fəqərəsi epistrofeydir və atlasla diş şəkilli çıxıntı ilə birləşərək iki tərəfdən kanal əmələ gətirir.Bu kanaldan onurğa arteriyası və boyun nahiyənin simpatik siniri keçir.Yalnız axırıncı bir-iki boyun qabırğaları boyun fəqərələri ilə hərəki birləşsə də, onlar döş sümüyünə çatmır.Bir-birilə  hərəkətsiz birləşmiş döş fəqərələrinin sayı dörddür.Döş fəqərələri birləşərək bel sümüyünü əmələ gətirir.Hər bir fəqərəyə bir cüt qabırğa hərəkətli birləşir.Hər bir qabırğa isə bir-birilə hərəki birləşmiş bel və qarın hissədən ibarətdir.Hər bir qabırğanın yuxarı hissəsində arxaya doğru yönəlmiş qarmaqvari çıxıntı vardır.Yaşlı quşlarda bel və oma fəqərələri bir-birilə birləşdiyindən onları ayırd etmək çətindir.Embrional dövrdə oma fəqərələrinin sayı 2, bel fəqərələrinin sayı isə 6-dır.Mürəkkəb oma sümüyünün (synsacrum) əmələ gəlməsində bütün bel fəqərələri, oma fəqərələri və quyruq fəqərələrinin bir qismi iştirak edir.
Göyərçində sərbəst quyruq  fəqərələrinin sayı 6-dır (başqa quşlarda 5-9).Bir neçə axırıncı quyruq fəqərələrinin birləşməsindən əmələ gəlmiş büzdüm sümüyü (pygostyle) lövhə şəklindədir[2; 1; 5]
Kəllə skeleti. Kəllə ön tərəfində bir cüt göz çuxuru olsn kəllə qutusundan, dişsiz üst çənə sümüklərindən təşkil olunmuşdur. Quşların kəlləsi sürünənlərin kəlləsinə oxşayaraq tropibazal (göz çuxurları baş beynin önündəyerləşir) tiplidir.Kəlləni təşkil edən sümüklər çox nazikdir onlar arasında sərhəd ancaq cavan quşlarda aydın görünür.Sürünənlərlə müqayisədə kəllənin spesifik forması vardır.Belə ki, kəllə qutusunun həcmi nəzərə çarpan dərəcədə böyümüşdür, göz çuxurları iridir və çənə dişlərdən məhrum olub, dimdiyin əmələ gəlməsində iştirak edir.
Böyük ənsə dəliyinin qismən yerdəyişməsi, yəni onun kəllənin arxa divarında deyil, dibində yerləşməsi başın və boynun çoxhərəkətli olması üçün şərait yaradır.
Göyərçin balasının kəllə qutusunda aşağıdakı sümükləri ayırd etmək olar.Ənsə hissəsində, ənsə dəliyi ətrafındakı dörd ənsə sümüyü -tək əsas, cüt yan ənsə və tək üst ənsə sümükləri olur.
Sürünənlərdə olduğu kimi,ənsə dəliyi altında əsas və iki yan ənsə sümüyünün əmələ gətirdiyi tək ənsə çıxıntısı yerləşir.Qulaq kapsulunda üç eşitmə sümüyü inkişaf etmiş və bunlar həm öz aralarında və həm də qonşu sümüklərlə, yəni üst eşitmə sümüyü üst ənsə sümüyü ilə arxa eşitmə sümüyü yan ənsə sümükləri ilə qovuşmuşdur.Əsas ənsə sümüyünün önündə yerləşən əsas pazvari sümük kəllənin əsasını təşkil edir.Öndə bu hissəyə ön pazvari sümük birləşir.Göz çuxurunun arxa hissəsinin tərkibinə kiçik cüt qanad-pazvari və göz pazvari sümükləri daxil olur.Gözarası arakəsmənin ön tərəfi tək orta qoxu sümüyündən əmələ gəlmişdir.Kəllə qutusunu üst tərəfdən cüt təpə, alın, alınqabağı, burun və pulcuqşıkilli sümüklər, göz çuxurunun ön divarını isə göz yaşı sümükləri əmələ gətirir.Bu sümüklərin hamısı dəri mənşəlidir.
Dimdiyinin üst hissəsi, əsasən, çənəarası sümüklərdən əmələ gəlmişdir.Üst çənə sümükləri qərni örtüklə, burun sümüklərin çıxıntıları və nazik almacıq sümükləri ilə birləşir.Almacıq sümükləri çöpşəkilli kvadrat-almacıq sümükləri ilə birlikdə kvadrat sümüyünə birləşib, quşlar üçün xarakterik olan alt gicgah qövsünü əmələ gətirir.Göyərçində, eləcə də başqa quşların əksəriyyətində olduğu kimi, ikinci damaq yoxdur.Ağız boşluğunun üstü xış sümüyündən və genişlənmiş damaq sümüyündən əmələ gəlmişdir.Damaq və kvadrat sümüklərin arasında qanadşəkilli sümüklər yerləşir.
Çiyin qurşağı. Ön ətraf və onun çiyin qurşağı uçmaqla əlaqədar olaraq bir sıra xüsusiyyətlərə malikdir.
Çiyin  qurşağı 2 kürək, 2 korakoid və 2 körpücük sümüklərindən ibarətdir.Kürək sümüyü uzun qılınc formasında olub, qabırğaların üstündə yerləşir və bir ucu ilə korakoidə birləşir.Korakoid bir ucu ilə döş sümüyünə, digər ucu ilə bazu sümüyünə elə birləşir ki, sanki ona istinad verir.Deməli, korakoid proksimal ucu ilə kürək və bazu sümüklərinə, distal ucu ilə döş sümüyünə birləşir.Sağ və sol körpücük sümüyü bir-birilə birləşərək quşlar üçün çox xarakterik olan cinaq və çəngəl sümüyünü (furcula) əmələ gətirir.
Ön ətraf skeletin əl hissəsindən başqa bütün hissələr tipik beş barçaqlı ətraf sistemin elementlərinə müvafiqdir.Belə ki, bazu hissə çox böyük və möhkəm bau sümüyündən, said hissə isə mil və dirsək sümüyündən ibarətdir.Biləyin proksimal elementlərindən sərbəst şəkildə yalnız iki xırda sümük qalmışdır və onlar bağlar vasitəsilə said sümüklərilə birləşir.Biləyin bütün sümükləri (metacarpus) birləşərək tək bilək-əl-darağı (carpometacarpus) və ya qanad darağı sümüyünü əmələ gətirir.Barmaqlardan ancaq üçü qalır.Əsl beşbarmaqlı ətrafın ikinci barmağına uyğun olan birinci barmaqla bir buğum, üçüncü barmağa müvafiq olan ikinci barmaqda iki buğum, dördüncüyə uyğun olan üçüncüdə  isə bir buğum vardır.
Çanaq qurşağı. Quruda arxa ətraflara dayaq vermək, bərk qabıqla örtülü yumurta qoymaq zıruriyyəti ilə əlaqədar olaraq bir sıra xüsusiyyətlər meydana gəlmişdir.Bütün quru onuğalılarında olduğu kimi, bir-birinə birləşmiş 3 cüt sümükdən təşkil olunmuşdur.Enli və nisbətən uzun qalça sümüyü mürəkkəb omaya birləşir.Onun xarici kənarına oturaq sümüyü bitişir.Oturaq sümüyü ilə çöpşəkilli qasıq sümüyü birləşir.Üç cüt sümüyün hamısı sirkə kasasının əmələ gəlməsində rol oynayır ki, burada bud sümüyünün başı yerləşərək bud-çanaq oynağını əmələ gətirir.Bədənin ventral orta xətt boyu qasıq və oturaq sümükləri bir-birilə birləşmiş və açıq çanağın əmələ gəlməsinə səbəb olur.Bu cür çanaq quşlarda iri yumurtanın qoyulmasında və tənəffüsündə intevsivləşməsində rol ynayır.
Arxa ətraf.  Üç əsas hissədən ibarətdir (bud, baldır, pəncə) .Bud sümüyü tipik quruluşda olub, yaxşı inkişaf etmişdir.Baldır qamış (tibia) və incik (fibula) sümüklərindən ibarətdir.Qamış sümüyü daha yaxşı inkişaf etmişdir.İncik sümüyü qismən rudimentləşərək qamış sümüyü ilə birləşmişdir.
Baldırdan sonra tək pəncə lüləsi (tarso-metatarsus) sümüyü yerləşir.Dabanın distal cərgəsinin sümükləri (tarsus) və ayaqdaraqarxası bütün sümükləri (metatarsus) birləşərək tək daban-daraq sümüyünü (tarsometatarsus) və ya pəncə lüləsi əmələ gətirmişdir.Quşların əksəriyyətində olduğu kimi, göyərçində də dörd barmaq vardır.Bunlardan  üçü önə, biri isə arxaya baxır. Ama yalnız Afrika dəvəquşunda 2barmaq qalmışdır.[2; 4; 5; 6]

                         Şəkil(2.7)  Quşlarən skeleti        
                                  MƏMƏLILƏR
Başqa məməlilərdə olduğu kimi, kəllə, gövdə (onuğa) və ətrafların skeletindən ibarətdir.
Onurğa.Onurğa beş hissəyə: boyun , döş, qurşaq (bel) , oma və quyruq şöbələrə bölünür.Boyun hissədə 7 fəqərə vardır.Birinci boyun fəqərəsinin qabağında iki oynaq səthi vardır ki, bunların vasitəsilə kəllə onurğa ilə birləşir.Kəllə atlasa nisbətən ancaq şaquli müstəvi üzrə hərəkət edə bilir.Digər tərəfdən atlas kəllə ilə birlikdə epistrofeyin dişşəkilli çıxıntısı üzərində fırlanır.
Döş fəqərələrinin sayı 12-13-dür.Fəqərələrin hamısı qabırğalara malik olur ki, bunların bel hissəsi sümük, qarın hissəsi isə qığırdaqdan ibarətdir.Qabırğaların öndə yerləşmiş 7 cütü döş sümüyü ilə birləşdiyindən onlara həqiqi qabırğalar deyilir.Döş sümüyü ardıcıl yerləşmiş 6 sümük seqmentdən ibarətdir.Döş sümüyünün ucunda qığırdaq lövhəcik və ya qılıncşəkilli çıxıntı vardır.Öndə yerləşən böyük seqment döş sümüyünün dəstəsi adlanır.Qurşaq (bel) hissəsində qabırğalar olmur.Burada yerləşən fəqərələrin sayı 7,bəzən, 6 olur.Oma hissə bir-birilə qovuşmuş dörd fəqərədən əmələ gəmişdir.Quyruq fəqərələrinin sayı təqribən 15-dir.[2; 3; 4;5]
Kəllə ox və visseral (üz) hissələrdən ibarətdir.Kəllə qutusu yaxşı inkişaf etmişdir.Üz hissənin skeleti çənələrdən, damaqdan və dilaltı skeletdən ibarətdir.Alt çənə bir sümükdən ibarətdir və gicgah sümüyü ilə hərəkətli birləşmə (oynaq) əmələ gətirir.Digər iki sümük (kvadrat və oynaq sümükləri) isə eşitmə sümüklərinə (çəkic və zindan sümüklərinə) çevrilmişdir.Məməlilərin kəllə qutusunda sümüklər bir-birilə birləşir, lakin ləng böyüyür.Kəllə qutusunun böyüməsi baş beyinin böyüməsi ilə həmahəng olur.  
Kəllənin visseral hissəsi ox kəlləyə nisbətən daha çox inkişaf etmişdir.Kəllə qutusunun ənsə nahiyəsi dörd cüt ənsəsümüklərin (cüt yan, alt və üst) birləşməsindən əmələ gəlmiş mürəkkəb ənsə (occipitale) sümüyündən ibarətdir.Bu sümük böyük ənsə dəliyini əhatə edir və kəlləni onurğaya birləşdirən iki ənsə çıxıntısı əmələ gətirir.Ənsədən önə tərəf iki hissədən ibarət təpə sümüyü, ox kəllənin yan tərəflərində gicgah sümüyü yerləşir.Təpə sümüyünün önündə iki alın sümüyü, onun da önündə iki uzyn burun sümüyü yerləşir.Gicgah sümüyünün almacıq çıxıntısına dar lövhəşəkilli almacıq sümüyü biləşir.Kəllənin əəsası tək əsas pazvari (basisphenoideum) və ön pazvari (praesphenoideum) sümüklərdən əmələ gəlmişdir.
Visseral kəllə  cüt çənəarası və üst çənə sümüklərindən ibarətdir, üst çənə sümükləri xüsusilə yaxşı inkişaf etmişdir.Məməlilərin hamısında olduğu kimi, ada dovşanında da ikinci damaq vardır.Bu damaq çıxıntılrından əmələ gəlmişdir.
Çiyin qurşağı. Məməlilər üçün xarakterik olan üçbucaqlı lövhəşəkilli kürək sümyündən və rudiment şəklində körpücük sümüyündən ibarətdir.Kürək sümüyünün aşağı qurtaracağında bazu sümüyünün baş hissəsinin yerləşməsi üçün oynaq səthi vardır.Kürək sümüyün dorzal səthində akromial çıxıntı ilə qurtaran uzununa yerləşmiş hündür daraq vardır.Körpücük sümüyünün bir ucu qığırdaq vasitəsilə kürək sümüyünün akromial çıxıntısına, digər ucu isə döş sümüyün dəstəsinə birləşir.Korakoid sümüyü yoxdur.Bu sümük embrional inkişafın gedişində korakoid çıxıntısı kimi (processus coracoideus) kürək sümüyünə bitişir.
Çanaq qurşağı. Arxa ətrafların qurşaq hissəsi və ya çanaq iki adsız sümükdən ibarət olub, alt tərəfdən bir-birilə simfizis əmələ gətirir, arxa tərəfdən isə oma fəqərələri ilə  birləşir.Embrional inkişaf zamanı çanağı əmələ gətirən hər bir adsız sümük üç elementdən (qalça, qasıq və oturaq) ibarət olur.
Cüt ətrafların skeleti. Həm ön, həm də arxa ətraflar üç tipik hissədən təşkil olunmuşdur.Ön ətraflar tamamilə beçbarmaqlı ətraf quruluşuna malik olub, bazu, said və əl (pəncə) hissədən ibarətdir.
Əl hissə bilək, əl daraqarxası və barmaq falanqalarından təşkil olunmuşdur.Əl daraqarxası iki cərgədə yerləşən 9 sümükdən (proksimal cərgədə 4 sümük,mərkəzdə bir sümük və distal cərgədə 4 sümük) əmələ gəlmişdir.Daraq sümüklərinin sayı beşdir.I barmaqda iki falanqa, II , III, IV və V barmaqlarda isə üç falanqa vardır.
Arxa ətraflar beşbarmaqlı ətraf quruluşundan onunla fərqlənir ki, ayaq dabanarxasının proksimal hissəsinin xarici sümüyünə homoloqdur.Məməlilərdə diz oynağında vətərə məxsus olan dəyirmi sümük-diz qapağı (patella) əmələ gəlir.[2; 5;4] 

